Barcos ingleses
e espanois

na guerra contra
os franceses 1809

A perda das batallas navais de Fisterra e de Tra-
falgar deixarian moi mermadas as flotas de guerra
de Francia e de Espafia que daquela eran paises alia-
dos contra Inglaterra. Asemade, o resto de barcos da
armada espafiola en activo estaban ocupados en
América tentando sofocar as rebelions que se pro-
ducian nas colonias. Xa que logo, durante a chama-
da Guerra da Independencia contra Francia, os ava-
tares bélicos en Galicia vanse desenvolver en terra,
cedéndolle o protagonismo no mar & Royal Navy
inglesa que xa vifa destinando varios dos seus bar-
cos a transportar tropas cara a Portugal primeiro e a
apoiar a resistencia galega contra os franceses, des-
pois.

En maio de 1808, cando comeza a guerra, a Real
Armada de Espafia contaba cun total de 229 buques
entre eles 42 navios dos que 17 pertencian ao depar-
tamento de Cadiz; 12 ao do Ferrol (onde se cons-
truian o Real Familia, o Emperador e o Tridente) e
13 ao de Cartaxena. A metade foran botados entre
1770 e 1780, pero unha cuarta parte procedian do
decenio de 1750, sendo o méis vello o Africa (1752)
e o mais moderno, £/ Montariés erade 1794.

A Armada completdbase con 30 fragatas; 13 en
Cadiz, 8 en Ferrol y 9 en Cartaxe-
na. O 35% destes ultimos barcos
estaban desarmados e s6 estaban
artillados a metade dos do total da
Armada pero se se incluen outros
factores, o nimero de navios e fra-
gatas operativos ainda seria moito
menor.

Plano do Atlante

Xerardo Dasairas

Navio de lifia Salvador del Mundo de 112 candns botado no Ferrol en 1787

O resto da Armada estaba composto por 20 corbe-
tas, 50 bergantins, 15 urcas, 4 xabeques, 38 goletas
e outras embarcacions menores. Aisto hai que enga-
dirlle as contiosas débedas de 410.139.246 reais
que acumulaba a Marifia e as 16 pagas que se lle ade-
bedaban aos marifios.

Un dos primeiros barcos protagonista nesta con-
tenda foi o navio francés L "Atlas de 68 candns que
foiapresado en Vigo en maio de 1808 ao non ter noti-
cia da rebelion contra as tropas de Napoleon. Este
navio fora construido en Cartaxena polo sistema in-
glésen 1752, sendo proxectado por Edward Bryant.

Bautizouse co nome de Atlante-
San José e cinco anos despois fo-
rraron a sua quilla con planchas.
En 1801 foi transferido 4 Marifia
francesa sendo rebautizado como
L'Atlas. Logo da sua captura vol-
veu & Armada espaifiola co antigo
nome e serviunelaata 1817.

Como dixemos, o navio de lifia £/
Montariés era o mais moderno barco
da armada espafiola e fora construido
no Ferrol con cartos de comerciantes
desta zona de Cantabria de onde
tomou o seu nome. Este barco de case
53 metros de eslora ia armado con 74
canons e a sua obra viva estaba forra- | .
da con 2.400 planchas de cobre, o que
o facia moi singular. Como dixemos
fora botado en maio de 1794 e entrou
en servizo en 1795 ao mando de José
Quevedo, pero nunca intervira en
Galicia, sendo a captura da es-cuadra francesa de
Rosilly o 14 de xullo de 1808, unha das suas mais
sonadas accidns de guerra.

O continuo carrexo de tropas inglesas cara a Por-
tugal desde decembro de 1807 provocaria que as
costas de Galicia fosen moi frecuentadas pola Ro-
yal Navy xa en transito ou no desembarco das tro-
pas de Moore e Baird na Coruiia.

Neste contexto bélico inicial, os barcos ingleses
comezarian tamén a vixilar as costas galegas e un
deles, a fragata de guerra HMS Jupiter de 50 canons
habia naufragar nas Cies por unha via de auga o 10
de decembro de 1808, salvandose toda a tripula-
cion. Este barco da clase Portland estaba considera-
do como un dos navios mais rapidos da flota inglesa
e a pesar de estar tamén forrado con planchas de co-
bre na obra viva, isto non lle evitou o desastre.

Cando naufragou xa contaba con trinta anos de ser-
vizo (botado en 1778), tendo participado en nume-
rosas accions de guerra. Traemos este barco a conto
polo expolio, controlado en parte polas autoridades,
que se fixo dalguns elementos do mesmo e que fo-
ron almacenados na Axudantia de Marifia de Can-
gas dando lugar a unha reclamacién dos mesmos
polos franceses cando ocuparon Vigo. O cofiece-
mento da ubicacion deste material bélico
veu da man do avogado cangués Manuel
Rodal que estaba enemistado daquela co
alcalde de Cangas José Maria Sequeiros e
que por isto, por levar alglins asuntos cor-
sarios (incluso do pirata Benito Soto) e po-
lo seu talante liberal foi acusado de afran-
cesado.

Fragata inglesa HMS Jupiter

G. McKinley

te e pouco valorado, na expulsion dos
franceses de Galicia facilitando o su-
ministro de armas, viveres, cartos, mu-
nicions, trasvases e desembarco de tro-
pas (Ferrol) en diversos momentos dos
enfrentamentos que se deron en luga-
res como Muros, Corcubion, Vilagar-
cia, Marin, Vigo, Santiago, Ponteve-
dra e Pontesampaio . Os barcos desti-
nados a esta mision e con presenza per-
manente nas rias de Vigo, Pontevedra
e Arousa foron as fragatas Lively e Venus e as Endy-
mion, Loira e Confiance que bloquearon os portos
de Muros e Noia. Estes tres ultimos barcos tifian ori-
xe francés, o primeiro imitado e os outros dous cap-
turados.

Fragata HMS Endymion e Corveta Confiance

A corveta Confiance foi apresada na toma de Mu-
ros, episodio que orixinou o dito local 4 confiansa
levouna o inglés e volveu para amolarnos pois an-
tes como barco francés traia a este porto as presas do
corso. A HMS Lively era unha moderna fragata de
vixilancia e interceptacion de 38 canons, botada en
1804 como prototipo dunha serie desta clase das
que se fixeron ata quince xemelgas pola sua efica-
cia. Esta fragata, xunto con outras tres, atacaran no
cabo San Vicente a unha flotifia espafiola de catro
naves, afundindo unha e levando as tres restantes a
Xibraltar, o que provocaria que Espafia lle declarase
a guerra 4 Gran Bretafia o 14 de decembro.

Feitas as paces e xa nas operacions contra
os franceses en Galicia en 1809, a Lively
estaba mandada polo almirante escocés G.
McKinley quen xa tifia participado en xa-
neiro no operativo de evacuacion das tro-
pas de Moore na Corufia. O primeiro de
marzo deste ano tamén se vai encontrar en

Ons con Juan Josef Caamafo, conde de Maceda
para planificar as accions dos Patriotas Galicianos
contra os franceses. Mac Kinley, polo seu rango foi
quen se fixo cargo dos prisioneiros, asinando a ren-
dicidn dos franceses de Chalot en Vigo, participan-
do tamén a tripulacidon da Lively na liberacion de
Santiago. Esta fragata re-
mataria a sua vida util o

=%, 26 de agosto de 1810 ao
#~ bater contra unhas rochas
cando escoltaba un con-
voiaMalta.

A HMS Venus foi a mais activa no suministro de
armas e material a Gago de Mendoza, xefe das alar-
mas do Morrazo que conseguiron a liberacion de
Marin. Esta era unha fragata mais pequena, lixeira e
antiga que a Lively pois fora botada en 1758, levan-
do medio século de servizo cando operou nas nosas
costas en 1809. En inicio, contaba con 36 candns
que sereduciron a 32 en 1792 para facela mais axil e
manobrable.

Fragata HMS Lively

A Lively (esg.) combatendo cunha fragata francesa

Meses despois da sua presenza nas nosas rias mu-
daria o nome a Heroine, sendo vendida para uso
civil no 1822. Esta fragata estivo mandada aqui po-
lo capitan, tamén escocés, James Coutts Crawford
que estivera uns anos retirado da Royal Navy e non
sO participou no suministro de
ar-mas e material a Gago de
Mendoza, xefe das alarmas do
Morrazo coas que conseguiron
a liberacion de Marin, senon
que tamén tivo unha parte moi
activa no canoneo de Vigo,
desembarcando marifieiros e
infantes de marifia para colabo-
rar na toma da cidade e participando mais tarde na
batalla de Pontesampaio contra o marechal Ney.

A Crawford foi a quen realmente se renderia Cha-
lot en Vigo, fixando os acordos da mesma pero, co-
mo dixemos, por cuestion de rango seria McKinley
quen se levase os loureiros.

J. Coutts Crawford

Artilleria nunha fragata

As canoneiras de Xoan (O do Juerto)

Nas crénicas da guerra coméntase que Gago de
Mendoza chegou a utilizar algtins dos seus barcos
do corso na loita contra os franceses, aparecendo
referentes ao seu uso cando milicianos das Alarmas
do Morrazo que el mandaba, embarcaron en Cangas
e outros puntos para o ataque definitivo a Vigo.

Desde a narracion militar, fala-
se da existencia de cinco ou seis
canoneiras que intervirian ta-
mén en varias accions de guerra
nas rias, sendo tres destas em-
barcacidns as utilizadas na des-
trucion de dous arcos da Ponte
de Sampaio para evitaren o pa-
so dos franceses aos que com-
bateron tamén desde o rio Ver-
duxo.

Juan O’Doherty

Peirao do Apostadoiro da Portela na actualidade

Estas tres canoneiras, barcos lixeiros tipo balan-
dro ou galeon, ian armadas cun canon que disparaba
desde as amuras de proa e, loxicamente, so podian
facelo cara adiante ou lateralmente. Ao mando des-
tas tres embarcacions estaba o alférez de navio de
orixe irlandés Juan O 'Doherty Browne que coman-
daba alguns homes do Sexto Reximento de Marifia
do Ferrol.

Batalla de Pontesampaio

Este marifio nacera en Bolyborron con anteceden-
tes nobres pero debido 4 persecucion desencadeada
polos ingleses contra os catolicos, emigraria a Es-
pafia con outros seis irmans. Xunto con dous deles,
que morrerian combatendo, entrou na Armada e par-
ticipou en numerosos combates navais. Con trinta
anos cumpridos loitou en 1808 contra os franceses
en Santander e A Corufia e logo foi destinado como
alférez de navio ao chamado Apostadoiro da Portela
en Redondela. Durante a sua estancia neste punto
militar, casou en Redondela con Maria Josefa Ma-
cedo Salazar cuxo pai morreria loitando contra os
franceses.

O’Doherty retirariase do exército en 1812 como
Tenente de Fragata pero en 1823 foi nomeado Axu-
dante Militar do Distrito de Redondela. Debido a
dificultade para pronunciar o seu nome era cofieci-
do popularmente entre os seus vecifios redonde-
lans como Juan O do Juerto. O seu nome figura na
lapida da tumba da familia Amoedo, os seus descen-
dentes, ubicada no cemiterio dos Eidos.

Aslanchas canoneiras

Estas pequenas embarcacions de 11 metros de es-
lora e 2,8 de manga, podian levar ata 44 homes e es-
taban construidas con fortes madeiras, ben trabadas
e blindadas montando un candn de gran calibre. Es-
tredronse no asedio de Xibraltar debido a unha ini-
ciativa do xeneral Barcelo e en principio foron cau-
sa de burla por parte dos ingleses pero debido 4 sua
manobrabilidade e uso nocturno, os britanicos pron-
to mudaron de idea ao se converteren
nun auténtico pesadelo.

A sua denominacion oficial era a de
lanchas de forza, integrandose nas cha-
madas forzas sutiles e pronto foron imi-
tadas polos franceses que as denomi-
naron como flotille a I'Espagnol e po-
los ingleses que as nomearon como flo-
tillas of gunboats. A forza destas lan-
chas canoneiras baseabase en actuaren
en pequenos grupos ou divisions 4 vez,
pois en conxunto alcanzaban a poten-
cia de fogo da bateria dun navio. Can-
do non habia vento, usaban dos remos
para colocarense en posicion, aprovei-
tando a lentitude de

manobra dos gran-
des barcos.

Lancha canoneira



